
BHALA QORTI TA' GUDIKATURA KRIMINALI

MAGISTRAT DR.
ANTONIO MIZZI

Seduta tat-13 ta' Gunju, 2003

lI-Pulizija
(Sp Maria Stella Cutajar)
VS
Emanuel Zahra, iben Joseph,
imwieled Zurrieq fid-29 ta’ mejju, 1951

[I-Qorti,

Rat l-akkuzi kontra I-imputat —

1. talli fil-perjodu ta’ bejn it-22 ta’ jannar, 2000 u gabel din
id-data, ukoll wara nzul ix-xemx, b’diversi atti maghmulin
minnu fi zminijiet differenti, li jiksru I-istess dispozizzjoni
tal-Ligi u li gew maghmulin b’rizoluzzjoni wahda, b’'mezzi
garrieqa li bihom setgha kellu |-uzu jew il-konsum
illegittimu ta’ I-elettriku, tal-kwalita’ mehuda jew
ikkunsmata, ikkometta serq ta’ dawl elettriku mill-fond
numru 197, Triq ir-Rizza, Birzebbugia fl-ammont li ma
jeccedix I-elf lira maltin (Lm1,000) bhala detentur tal-fond
jew il-persuna li ghandha |-fond imsemmi, fejn instabu

dawn il-mezzi qarrieqa, ghad-dannu tal-korporazzjoni
Enemalta, liema serq hu aggravat bil-mezz, bil-hin u bl-
ammont;

2. talli fl-istess data, hin, lok u ¢irkostanzi ghamel hsara
volontarja fil-gumni jew makkinarju ta’ I-elettriku jew
ikkaguna hsara jew telf ta’ kurrent elettriku jew ghamel
hsara jew kisser xi parti mill-meter ta’ |-elettriku jew is-
sigilli tieghu, jew xi parti minn xi apparat jew gumni wzati
fil-provvista ta’ |-elettriku liema hsara hi ta’ angas minn
Lm50 ghad-dannu tal-Korporazzjoni Enemalta.

[I-Qorti giet mitluba, barra li taghti I-piena stabbilita mill-
ligi, li tordna lill-imputat li jhallas I-ispejjez ta’ I-esperti
mahtura skond I-artikolu 533 tal-kodi¢i Kriminali.

Rat in-nota tal-Avukat Generali fejn ta I-kunsens tieghu
biex dan il-kaz jigi trattat bi procedura sommarja.

Semghet il-provi nkluza x-xhieda ta’ I-imputat bil-
gurament.

Rat id-dokumenti ezebiti.
Semghet lill-avukat ta’ I-imputat u lill-prosekuzzjoni.
Ikkunsidrat,

[lli mill-provi prodotti jirrizulta li fit-22 ta’ jannar, 2000
iImpjegati tal-Korporazzjoni Enemalta marru fil-fond hawn
fug imsemmi biex ibiddlu il-meter tad-dawl li kien jinsab
fuq il-post.

[lli meta saret |-inspection fuq dan il-meter instab li dan
kien imbaghbas.

[lli fil-perjodu i saret I-inspection u fl-ghaxar snin ta’ gabel
il-konsumatur registrat kien u ghadu I-imputat.

[lli I-imputat offra x-xhieda tieghu kemm fil-prezenza tal-
espert tekniku kif ukoll fil-prezenza tal-Qorti u dejjem
¢ahad li hu baghbas dan il-meter tad-dawl.

[lli mill-provi imressga mill-imputat u specifikatament mix-
xhieda ta’ ibnu Joseph Zahra jirrizulta li dan ta’ |-ahhar

kien prezenti meta terza persuna u mhux I-imputat
baghbas dan il-meter. Din il-Qorti ma ssib ebda raguni
ghaliex ma ghandhiex temmen ix-xhieda ta’ Joseph
Zahra. Ghalhekk, |-imputat irnexxielu jxejjen
il-prezunzjoni tal-ligi li hu jrid jipprova li ma ghamilx il-fatt.

Ghaldagstant, ma ssibx lill-imputat hati tal-akkuzi migjuba
kontra tieghu u ghalhekk tilliberah mill-istess akkuzi.

< Sentenza Finali >

